
		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
कांश्मैिौ న(f
গানের এক পদ মনের ভ্রমে হারায়ে গেল কী করিয়া— আবার তাড়াতাড়ি ফিরিয়া গাহে, লইতে চাহে শুধরিয়া । আবার ভুলে যায় পড়ে না মনে, শরমে মস্তক নাড়ি । আবার শুরু হতে ধরিল গান— আবার ভুলি দিল ছাড়ি । দ্বিগুণ থরথরি কঁাপিছে হাত, স্মরণ করে গুরুদেবে। " কণ্ঠ কঁাপিতেছে কাতরে, যেন বাতাসে দীপ নেবে-নেবে। গানের পদ তবে ছাড়িয়া দিয়া রাখিল মুরটুকু ধরি— সহসা হাহারবে উঠিল কঁাদি গাহিতে গিয়া হা-হা করি। কোথায় দূরে গেল মুরের খেলা, কোথায় তাল গেল ভাসি। গানের স্থত ছিড়ি পড়িল খসি অশ্র-মুকুতার রাশি। কোলের সর্থী তানপুরার পরে রাখিল লজ্জিত মাথা-- ভূলিল শেখা গান, পড়িল মনে বাল্যক্ৰন্দনগাথা।
নয়ন ছলছল, প্রতাপ রায় কর বুলায় তার দেহে— আইস হেথা হতে আমরা যাই’ কহিল সকরুণ স্নেহে । শতেক-দীপ-জাল নয়ন-ভরা ছাড়ি সে উৎসবঘর বাহিরে গেল দুটি প্রাচীন সখা ধরিয়া দুই দোহা-কর।
বরজ করজোড়ে কহিল, ‘প্রভূ, মোদের সভা হল ভঙ্গ ! এখন আসিয়াছে নূতন লোক, ধরায় নব নব রঙ্গ ! জগতে আমাদের বিজন সভা, কেবল তুমি আর আমি— সেথায় আনিয়ে না নূতন শ্রোতা মিনতি তব পদে স্বামী ! একাকী গায়কের নহে তো গান, মিলিতে হবে দুই জনে— গাহিবে এক জন খুলিয়া গল, আরেক জন গাবে মনে । তটের বুকে লাগে জলের ঢেউ তবে সে কলতান উঠে, বাতাসে বনসভা শিহরি কাপে তবে সে মর্মর ফুটে । জগতে যেথা যত রয়েছে ধ্বনি যুগল মিলিয়াছে আগে— যেখানে প্রেম নাই, বোবার সড়, সেখানে গান নাহি জাগে ।

		 এই পাতা শেষ সম্পাদিত হয়েছে ১৭:৫৮টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

